
UMNO TERUS BAWA KEMAKMURAN 

Umno terus bawa kemakmuran 
D ARI Sipitang di selatan 

hingga Pulau Banggi di uta• 
ra; dari Sepanggar di pantai 

barat hingga Pulau Sebatik di pan­
tai timur; dari Kundasang di kaki 
Gunung Kinabalu hingga Pensia­
ngan di pedalarnan, semua pendu­
duknya menikmati kemakmuran 
berkat kehadiran Umno di Sabah. 

Negeri di Bawah Bayu menikmati 
kejayaan membanggakan dalarn 
pelbagai bidang termasuk pendidi­
kan dan sosiobudaya serta hubu­
ngan antara kaum semakin kukuh. 

Keharmonian itu dengan sendi­
rinya menutup ruang terhadap sen­
timen perkauman yang boleh meng­
gugat keamanan negeri dan per­
paduan rakyat. 

Baik pegawai kerajaan di Kota 
Kinabalu, pengurus syarikat swas­
ta di Sandakan, nelayan di Sem­
porna, penoreh getah di Nabawan, 
peneroka tanah di Lahad Datu atau 
pengusaha limau manis di Beau­
fort, semuanya mendapat manfaat 
hasil program pembangunan yang 
dibawa Umno. 

Paling penting, kehadiran Umno 
di Sabah turut membuka peluang 
pendidikan tan pa batasan yangjelas 
selari dengan aspirasi Kerajaan Pu­
sat mahukan setiap rakyat menik­
mati kemudahan menimba ilmu. 

Hasrat rakyat Sabah memiliki 
universiti yang pernah dianggap 
'mimpi di siang hari' menjadi ke­
nyataan pada 1994 berikutan penu­
buhan Universiti Malaysia Sabah 
(UMS) di Teluk Likas, Kota Kina­
balu yang memberi peluang kepada 
anak tempatan melanjutkan penga­
jian tinggi di negeri sendiri. 

Selain UMS, penubuhan Univer­
siti Teknologi Mara (UiTM) cawa­
ngan Tawau; Politeknik Kota Ki­
nabalu dan Maktab Rendah Sains 
Mara (MRSM) di Kinarut, Papar 
turut memantapkan sektor pendi­
dikan di Sabah, sekali gus men­
jadikan kehadiran Umno ibarat 
membawa sinar yang menerangi 
kegelapan Sabah. 

Dalarn pada itu, Umno juga ber­
jaya menyatupadukan penduduk pel­
bagai kaum kerana perjuangannya 

UNTUK SEMUA: UMS memberi peluang kepada anak tempatan melanjutkan 
pengajian tinggi di negeri sendiri. 

tidak hanya tertumpu kepada rum­
pun Melayu atau Bumiputera Islam. 

Sebaliknya, keahlian Urnno yang 
dibuka kepada Bumiputera Bukan 
Islam seperti Kadzandusun, Murut, 
Rungus, Lundayeh, Kimaragang, dan 
Sino-Kadazan menjadikan Umno se­
bagai parti rakyat di negeri ini. 

Ini bermakna, pemimpin dan ahli 
Umno yang di peringkat awal ke­
lahirannya di Sabah majoritinya cu­
ma disertai rumpun Melayu seperti 
Bajau, Iranun, Brunei, Suluk, Ban­
jar, Bugis, Jawa, Tidong dan Bisaya, 
kini menjalari Bumiputera lain yang 
turut berjuang dalarn satu barisan 
dan bersatu dalarn keharmonian. 

Kebudayaan masyarakat pelba­
gai kaum turut diiktiraf sebagai 
budaya kebangsaan. Sebagai con­
toh, Pesta Kaamatan yang disarnbut 
rumpun Kadazandusun dan Murut 
serta Regatta Lepa yang diraikan 
masyarakat Bajau di Semporna su­
dah disenaraikan dalarn Kalendar 
Pelancongan Malaysia. 

Oleh Mohd Azrone Sarabatin 

